
Yeso ʉɓɨkya ndɨ ɓaɓɨɓya kakɨ ɓɛ: 
«Makombomboyonitɔgʉ. Muɓinikyononi Kunzi, 
mɛɓɨnɨkyana gɔnɨ ɨmɨ. Ka ndaɓʉ ka Baba ɓapa a 
ɓayakpʉ. Kiki ɓi ɓɛyɔ, nakakwananigʉ ɓi kamʉɓɨkya 
ambɛ nogoni kamuɓungusilyogo yi. Nakaaga 
kamuɓungusilyogo pa, 
nigokuto ɓata 
kamʉva, 
iba kʉ ɨmɨ niko 
mino, 
wikoni 
iɓunu kʉ 
gɔ kʉ.»



Ɨmɨ momonu ɓɛyɔ ka Yuani, namʉmatɨkana na 
iɓunu pisi ka kaigyogyiso, pisi ka ɓʉngama na ko 
pisi ya lɨmbɛngɨ lɨnda kʉsɔ ka Yeso. 

Ɓegwi ndɨ, ɓaga na ɨmɨ ko 
uzu nɨyɔ ɓalɨkyaga ɓɛ 

Patimosi kyɛ na ndɨ 
kaɓɨkyaga lɨkpʉmʉka 
ko Kunzi, na na ndɨ 
dɛmʉ ka Yeso.



Ko ngbingo yi nɨnɔ aka nɔ, Lɨmbɛngɨ ko Kunzi esilya 
ndɨ. Namɨna ndɨ kiti ɓemoti wa ɓʉngama kʉgʉ wa lɨsyɛ 
kʉ kanɨ mʉtʉ ɓemoti ikini kʉgʉ yi.



Nʉkana ndɨ gɔnɨ nɨ makpʉmʉka masɨ nɨmɔ kʉgʉ wa 
lɨsyɛ, nɨmɔ a ka lɨtɔmbʉ, kusili wa lɨtɔmbʉ, ko liɓo, 
masɨ nɨmɔ a ka ɔɓɨlɨ, nɨ 
ɓanambɨmbɨmbya ɓɛ: «Mambʉ, 
ɨbɨba, bibiso, ngu, ka ɓɛnzɛ na 
ɓɛnzɛ, iki ka nɨnɔ a wakiko ko kiti 
wa ɓʉngama ikanɨ ko 
Mikya-Kɔndɔlɔ.» 



Namɨna kʉwa ndɨ gʉɗʉ wotu, Yelusalɛma wambɨya, 
anosyoku kotukyoku kʉgʉ wa lɨsyɛ kʉ ko Kunzi. A ndɨ 
muɓungusyaga ɓizeɗe abɛ muka wa ibisoku nɨnɔ ikaga 
kaɓʉnda kaɨnda kosilyono na mbʉnyakɨ. Nʉkana ndɨ lɨyʉ 
lapʉ kotukyoku ko kiti wa ɓʉngama ɓɛ: «Mbɨya wanʉ, 
Ndaɓʉ ko 
Kunzi a kʉwa 
luga ka 
ɓambanzʉ! Ika 
kʉwa pa imoti na 
ɨɓʉ na ɨɓʉ ɓika kʉwa 
ɓatʉ kakɨ. Ɨyɨ Kunzi 
mombukwana-dakɨ yi, 
ika ndɛkɛ pa imoti na ɨɓʉ, 
ika kʉwa ndɛkɛ Kunzi 
kaɓʉ.»



Kumbuso yi, malaika yi nɨnɔ ɛwanya ndɨ liɓo lidingi nɨlɔ 
apága ɔɓɨlɨ, anangɨnga abɛ nɛlaga. Liɓo li nɨlɔ a ndɨ 
kopupoku ko kiti wa ɓʉngama ko Kunzi na ko 
Mikya-Kɔndɔlɔ.



Gʉɗʉ yi nɨnɔ kɛgʉ na nza ya mangbamʉ ma mɔnɨ, ikanɨ 
nɨyɔ ya tɨmba, kyɛ ɨbɨba ko Kunzi ikaga kanzɛ kʉgʉ yi, 
tala kakɨ nɨ Mikya-Kɔndɔlɔ.



Luki lanyɛ gʉtʉgʉ limoti aka kingyigʉ ndɛkɛ kʉ, gʉtʉgʉ 
munzikaɓʉ aka ikanɨ mʉtʉ waɓɔngɔ. A ɓɛyɔ, ɓatʉ ɓi 
nɨɓɔ ɓingya ndɛkɛ kʉ, a nɨɓɔ aka 
ɓɔ mino kaɓʉ ikpikaga ka 
kɨtaɓʉ ya ɔɓɨlɨ nɨyɔ 
ko Mikya-Kɔndɔlɔ. 



«Ʉkpaga ndɛkɛ ɓamomiso-misa kaɓʉ ɓasɨ. Kukwakʉ 
kikigʉ ndɛkɛ ɓata, iki lɨlɛɓʉ, yɨgama, gʉtʉgʉ mʉzʉzʉla 
aka. A ɓɛyɔ, ɔɓɨlɨ wandɛlɨ olimikini.»



Kikigʉ ndɛkɛ ɓata no luki gʉtʉgʉ limoti aka nɨlɔ Kunzi 
agbanga. Kiti wa ɓʉngama ko Kunzi na ko 
Mikya-Kɔndɔlɔ ika ndɛkɛ ka gʉɗʉ yi nɨnɔ, ɓagya-ligubo 
kakɨ ɓika ndɛkɛ kabibisa kʉ ɓɛyɔ. Ɓamɨnatʉ ndɛkɛ 
ɓɛngba ɓayo miso, lino 
kakɨ ika ndɛkɛ likpiko 
ka tʉndʉkʉtɔ kaɓʉ.



Nʉmɨna ndɨ ɓatʉ ɓi nɨɓɔ ɓokwaga ndɨ, iki ɓatʉ ɓa 
payaya ikanɨ ɓatʉ ɓa ɨbɨba ɓakamaga kambwa wo kiti 
wa ɓʉngama yi nɨnɔ. Ɓakɨtaɓʉ a ndɨ ɓayihukwikono. 
Kɨtaɓʉ yagɔgɔ a ndɨ yihukwo, kɨtaɓʉ yi a ndɨ nɨyɔ ya 
ɔɓɨlɨ. Ɓapʉnga ndɨ kakɔ ngbanga ka ɓatʉ 
nɨɓɔ ɓokwaga ndɨ, kaɓyɛnɛnɛ na yɨgyɨgyɨlya 
kaɓʉ, mʉɗɔngɔnɨ ɓɛyɔ a ndɨ mino ya 
kikpiko ka ɓakɨtaɓʉ. Ɓʉɗɨkɨta 
ndɨ gɔnɨ ɓatʉ ɓasɨ nɨɓɔ 
mino kaɓʉ kɛgʉ ndɨ ka 
kɨtaɓʉ ya ɔɓɨlɨ, ka lɨɓyɛ 
lo ɓuku.



Lɨmbɛngɨ ko Kunzi ɨɓʉ na Muko wo vononi ɓakaɓɨkya 
ɓɛ: «Doku!» Mʉtʉ yi nɨnɔ akaʉkana lɨkpʉmʉka li nɨlɔ, 
aɓɨkyɨ gɔnɨ ɨyɨ ɓɛ: «Doku!» Mʉtʉ yi nɨnɔ akaɨmʉkana 
mʉsasa oduku, nɨnɔ akapa liɓo nɨlɔ apaga ɔɓɨlɨ, oduku 
kava ka ɨzɨyɔ. 



60 60

A ɓɛyɔ, Kunzi apa ndɨ ɔɓɨlɨ kʉgbɛ. 
Kinili, apa ́ ndɨ mino Mikakɨ wa ɓemoti, 

kyɛ mʉtʉ wasɨ nɨnɔ aɓɨnɨkyana 
koɓungogonitɔgʉ, luki limoti, inisoni 

na ɔɓɨlɨ wa ɓɛnzɛ na ɓɛnzɛ.



Ɓalʉma 3:23 
ɓasɨ ɓogyoni ɓʉnyɛ, ɓazanga kʉwa ɨbɨba ko Kunzi.

Ɓalʉma 6:23 
A ɓɛyɔ, mʉkalya ma ɓʉnyɛ nɨ kukwakʉ. Luki limoti, nɨlɔ 
Kunzi apága ka ɨzɨyɔ nɨ ɔɓɨlɨ wa ɓɛnzɛ na ɓɛnzɛ pisi ka 

matɨkana na Yeso-Kilisito, Mombukwono-dosu.

   Ɓebelenia 9:27 
Mʉtʉ wasɨ okwaga nganga yimoti aka. Kumbuso yi, Kunzi 

akɔ lɨkpʉmʉka kakɨ.

   Ɓaɛfɛsɔ 2:8,9 
A ɓɛyɔ, ɨzɨyɔ ko Kunzi yɔ amʉpá muhukuso pisi ka baya. 

Muhukuso mi nɨmɔ kotukyokugʉ ku kunu, luki limoti, a 
apɛpɛ ko Kunzi. Makinisanagʉ ndɨ na imu pisi ka yɨgya 

kunu. Kinili, mʉmbanzʉ gʉtʉgʉ ɓemoti aka kakwananɨgʉ 
mino kaiyipo ikubasʉ.



Ɓalʉma 10:9,10 
Wakaɓɨkya ɓɨngbanganya ko misa ka ɓatʉ ɓasɨ ɓɛ Yeso nɨ 
Mombukwono-dosu, wakabaɨlya ka lɨmbɛngɨ kakʉ ɓɛ Kunzi 
apupisatʉ ndɨ ka mbʉkʉ, winisono na muhukuso. A ɓɛyɔ, 

mʉmbanzʉ kabaɨlya ka lɨmbɛngɨ, Kunzi aitisatʉ mʉtʉ 
wongbingbili, katʉmbʉlaga gɔnɨ ɓɨngbanganya na mʉnɔkʉ 

kakɨ, inisono na muhukuso.

Yuani 3:16,17
A ɓɛyɔ, Kunzi apa ndɨ ɔɓɨlɨ kʉgbɛ. Kinili, apá ndɨ mino 

Mikakɨ wa ɓemoti, kyɛ mʉtʉ wasɨ nɨnɔ aɓɨnɨkyana 
koɓungogonitɔgʉ, luki limoti, inisoni na ɔɓɨlɨ wa ɓɛnzɛ na 

ɓɛnzɛ. Kunzi katikokugʉ ndɨ Mikakɨ kakɔ mʉkɔmbʉ ka ɔɓɨlɨ. 
Luki limoti, atikoku ndɨ kahukuso yi.



1 Yuani 5:11-13 
Ɓʉdɛmʉ ɓi a ɓɛ: Kunzi atipóni ndɨ ɔɓɨlɨ wa ɓɛnzɛ na ɓɛnzɛ. 

Mikakɨ nɔ a pisi kadwɛ ka ɔɓɨlɨ yi nɨnɔ. Mʉtʉ yi nɨnɔ a no 
Miki, a na ɔɓɨlɨ yi nɨnɔ, nɨnɔ kɛgʉ no Miko-Kunzi, kɛgʉ na 

ɔɓɨlɨ. Namukpikilyo iɓunu nɨɓɔ maɓɨnɨkyana lino ko 
Miko-Kunzi lɨkpʉmʉka li nɨlɨ, iba kyɛ wiboni ɓɛ ma na ɔɓɨlɨ 

wa ɓɛnzɛ na ɓɛnzɛ.

